
 
ᐊᓄᕆᒧᑦ ᑫᕙᑦᑐᓄᑦ ᐃᑯᒪᓕᐅᕈᑏᖃᕐᕕᒥ ᐃᑲᔪᕐᑎᓴᖅ - ᖁᐊᕐᑕᒥ 

ᑕᕐᖁᑎ - ᒪᕐᕉᒃ (2) , ᐊᑌᓐᓇᖏᑦᑑᒃ, ᐊᑐᐃᓐᓇᐅᒪᖏᓐᓇᑐᑦᓴᔮᒃ ᐅᖄᓚᕕᐅᒍᓐᓇᓗᑎᒃ 

 

ᐊᑐᐃᓐᓇᐅᒪᖏᓐᓇᑐᑦᓴᔮᒃ ᐅᖄᓚᕕᐅᒍᓐᓇᓗᑎᒃ, ᐊᑌᓐᓇᖏᑦᑑᒃ ᐱᓇᓱᑦᑏᒃ ᐅᓪᓗᓕᐅᕐᑕᐅᒪᖃᑦᑕᓗᑎᒃ 
ᑫᕙᓪᓚᒍᓯᓕᐅᕐᑕᐅᒪᓗᑎᓪᓗ ᐊᓯᑦᔨᑲᑦᑕᑐᐃᓐᓇᕆᐊᓕᓐᓂᒃ ᐊᐅᓚᑦᓯᓂᐅᔪᑦ ᑭᖕᖑᒪᑦᓯᓂᖓᒍᑦ, ᐸᕐᓇᑕᐅᒪᔪᑎᒍᓪᓗ 

ᓱᓇᓱᐊᕋᑦᓭᑦ ᐃᓱᒪᓇᕐᓂᖏᑦᑐᐃᓗ. 

 

ᐃᑲᔪᕐᓯᒪᔨᐅᒍᒪᕖᑦ ᐃᑯᒪᓕᐅᕐᓂᑯᑦ ᓯᕗᓂᕆᓂᐊᓕᕐᑕᖓᓂᒃ ᖁᐊᕐᑕᐅᑉ, ᑎᖏᕐᕋᐅᑕᐅᑉ 

ᐊᓄᕆᒥᒃ ᐃᑯᒪᐅᑎᓕᐅᕐᕕᐅᕕᖓᓂ, ᓄᓇᕕᐅᑉ ᓄᑕᐅᓯᓕᑎᕈᓐᓇᑐᑎᒍᑦ ᐃᑯᒪᓕᐅᕐᑎᖏᑦ ᐃᓚᒋᓗᒋᑦ? 

 

 

ᑭᓇᒃᑰᕕᑕ? 

ᓄᐃᑕᐅᓯᒪᔪᖅ 2017-ᒥ, ᑕᕐᖁᑎ ᐃᓄᐃᑦ ᑲᒻᐸᓂᖁᑎᖓ ᐱᓇᓱᐊᒐᖃᕐᑐᖅ ᓄᑕᐅᓯᓕᑎᕈᓐᓇᑐᑎᒍᑦ 
ᐃᑯᒪᓕᐅᕐᐸᓕᐊᒐᓱᐊᕐᓂᒥᒃ, ᐃᑲᔪᕐᓯᒪᑦᓱᓂ ᓄᓇᕕᐅᑉ ᓄᓇᓕᖏᓐᓂᒃ ᓄᓇᓕᑎᒍᑦ ᑖᕗᖓᐅᓕᒍᓐᓇᑐᑎᒍᓪᓗ 
ᐃᑯᒪᓕᐅᕐᓂᒧᑦ ᐊᓯᑦᔨᑎᕆᕙᓪᓕᐊᓂᖓᓂᒃ, ᑐᕌᒐᖃᕐᑐᖅ ᐅᕐᓱᐊᓗᒻᒥᒃ ᐊᑐᕐᑕᐅᖏᓐᓂᓴᐅᑎᑦᓯᒐᓱᐊᕐᓂᒥᒃ ᓄᓇᕕᐅᓪᓗ 
ᐱᕙᓪᓕᖁᑎᑦᓴᖏᓐᓂᒃ ᐅᓄᕐᓯᐅᒥᑎᑦᓯᒐᓱᐊᕐᓱᓂ. 

 

ᐱᓇᓱᑦᑎᐅᓂᕐᒨᓕᖓᔪᑦ 

ᐃᓚᒋᔭᐅᑎᓪᓗᒍ ᐱᒋᐊᕐᑎᑕᐅᓂᕆᓚᖓᓕᕐᑕᖓᓄᑦ ᐊᓄᕆᒧᑦ ᐃᑯᒪᓕᐅᕈᐅᑉ ᖁᐊᕐᑕᒥ, ᑕᕐᖁᑎ ᐱᓇᓱᑦᑎᓴᕐᓯᐅᓕᕆᕗᖅ 
ᐃᓕᓐᓂᐊᑎᓚᖓᓗᒋᑦ ᒪᕐᕉᓂᒃ (2) ᐊᓄᕆᒧᑦ ᑫᕕᑦᑐᐃᑦ ᐱᓇᓱᐊᕐᑕᐅᕕᖓᓂ ᐃᑲᔪᕐᑎᐅᓂᐊᕐᑑᓂᒃ ᐊᐅᓚᑦᓯᔨᐅᔪᓂᒃ 
ᐱᓇᓱᐊᕐᕕᒥᒃ ᐃᓚᒋᔭᐅᓚᖓᓗᑎᒃ.  ᐱᓇᓱᑦᑎᐅᓕᕈᑎᒃ, ᓇᓪᓕᑲᑦᑕᕕᓃᑦ ᐱᓇᓱᐊᖃᑎᖃᓪᓚᕆᓚᖓᔪᑦ ᐱᓇᓱᐊᓕᓂᐅᔪᓂᒃ 
ᐱᓪᓗᑯᒋᐊᖃᕐᑐᓕᕆᔨᓂᒃ, ᑐᕃᓐᓇᑐᒥᒃ ᐃᑲᔪᕐᓯᒪᔨᐅᓗᑎᒃ ᐱᓇᓱᐊᕐᕕᒥ ᐱᓇᓱᐊᕈᑕᐅᔪᓂ ᐱᕙᓪᓕᖁᑎᖃᑦᓯᐊᓗᑎᒃ 
ᐃᓕᓐᓂᐊᑎᑕᐅᓂᕐᒥᒃ ᐱᓇᓱᒐᕐᒦᓗᑎᓪᓗ ᐃᓕᑦᓯᕙᓪᓕᐊᑎᑕᐅᓗᑎᒃ ᐊᐅᓚᑦᓯᕕᐅᓪᓚᕆᑦᑐᒥ. 

 

ᐱᓇᓱᒐᐅᑉ ᖃᓄᐃᑦᑑᓂᖓ ᓀᓪᓕᑎᕐᓗᒍ 

ᑕᓯᐅᕐᓯᒪᔭᐅᓗᑎᒃ ᐊᓄᕆᒧᑦ ᐃᑯᒪᓕᐅᕈᑎᓂᒃ ᑫᕙᑦᑐᓕᕆᔨᒥᒃ - ᐳᕐᑐᓂᓕᒻᒥᒃ 1 ᐱᓇᓱᐊᕐᕕᐅᔪᒥ ᐃᑉᐱᒋᔨᖃᑦᓯᐊᓗᑎᓪᓗ 
ᐊᖓᔪᕐᖃᕆᔭᐅᑦᓱᓂ ᐊᓄᕆᒧᑦ ᐃᑯᒪᓕᐅᕈᑎᓂᒃ ᑫᕙᑦᑐᓕᕆᔨᒻᒪᕆᒻᒥᒃ-ᐳᕐᑐᓂᓕᒃ 3, ᑖᒃᑯᐊ ᐱᓇᓱᑦᑎᑖᖑᔫᒃ 
ᐃᑲᔪᕐᑎᒪᕆᐅᓚᖓᔪᒃ ᐊᐅᓚᑕᐅᓂᖓᓂ ᐱᓇᓱᐊᕐᕕᐅᑉ .  ᐱᓇᓱᒐᑦᓴᑕᓕᒻᒪᕆᒻᒦᓗᑎᒃ, ᐱᓇᓱᑦᑎᕈᓚᖓᔫᒃ 
ᐱᑐᑦᓯᒪᑎᑦᓯᔨᐅᓚᖓᔫᒃ ᐱᓇᓱᐊᕐᕕᒥᐅᓂᒃ, ᐃᑲᔪᕐᓯᒪᓗᑎᒃ ᐸᕐᓇᑕᐅᓯᒪᒋᐊᓖᑦ ᑐᑭᒧᐊᑦᑎᑕᐅᒍᑎᖏᓐᓂ 
ᐱᓇᓱᐊᕐᕕᐅᔪᒥᓪᓗ ᓱᓇᓱᐊᕆᐊᓕᓐᓂᒃ.  ᐱᓇᓱᑦᑎ ᓴᓇᔨᐅᖃᑕᐅᖃᑦᑕᓚᖓᔪᖅ, ᕿᒥᕐᕈᔨᐅᖃᑕᐅᓗᓂ 
ᓯᖁᒥᑦᓯᒪᔪᕐᓂᐊᖃᑕᐅᖃᑦᑕᓗᓂᓗ ᐊᓄᕆᒧᑦ ᑫᕙᑦᑎᑕᐅᔪᓂᒃ, ᐃᑲᔪᕐᓯᒪᓗᓂ ᐊᑐᐃᓐᓇᕈᕐᑎᒋᐊᓕᑦᑎᒍᑦ, 
ᑐᑭᒧᐊᑦᑎᓯᓂᒃᑯᑦ ᑲᔪᓯᑎᑦᓯᓂᒃᑯᓗ ᖃᓄᐃᓘᕈᑕᐅᒋᐊᓕᓐᓂᒃ. 

ᐱᓇᓱᐊᕐᕕᒦᓪᓗᓂ, ᐱᓇᓱᑦᑎ ᐃᑲᔪᕐᑎᐅᓚᖓᔪᖅ ᐊᐅᓚᑦᓯᓂᐅᔪᑦ ᑲᔪᓯᑦᓯᐊᖁᓪᓗᒋᑦ, ᐱᓇᓱᒍᑏᓪᓗ 
ᐊᑐᐃᓐᓇᐅᑎᑦᓯᐊᖃᑦᑕᓗᒋᑦ ᖃᐅᔨᒪᒐᓱᐊᕐᑎᐅᓗᓂᓗ ᐱᔭᕇᕐᑕᐅᔪᓂᒃ ᐱᓇᓱᐊᕐᑕᓂᒃ.  ᑫᓪᓗᑐᐃᑦᓯᐊᖃᑕᐅᓚᖓᔪᖅ 
ᓱᖑᔪᑦᓯᐊᓂᒃ ᖃᓄᐃᖕᖏᓯᐊᕈᑎᑦᓴᓂᒃ ᐊᑦᑕᓇᖕᖏᑐᒦᒍᑎᑦᓴᓂᓪᓗ (OHS), ᐃᑲᔪᕐᓯᒪᓂᒃᑯᑦ ᐊᑦᑕᓇᕐᑑᒍᓐᓇᑐᓂᒃ 
ᓯᕗᕐᖐᓯᒪᐅᑎᐅᔪᓂᒃ, ᒪᓕᑦᑕᐅᒋᐊᓕᓐᓂᒃ ᒪᓕᑦᑕᐅᑎᑦᓯᓂᒃᑯᑦ, ᐊᑦᑕᓇᕐᑐᒦᒌᒃᑯᑎᓂᓪᓗ ᐱᓇᓱᒍᑎᓂᒃ 
ᐊᑐᕐᑕᐅᑎᑦᓯᓯᐊᕐᓂᑯᑦ ᓄᐃᑎᕆᓂᒃᑯᓗ ᐊᑦᑕᓇᖕᖏᑐᑦᓯᐊᑯᑦ ᐱᓇᓱᐊᕈᓯᖃᕐᓂᒥᒃ. 

 

ᐱᓇᓱᐊᒐᓪᓚᕆᒋᓚᖓᔭᖏᑦ 

ᐱᓇᓱᐊᕐᕕᐅᔪᓂᒃ ᐃᑲᔪᕐᓯᒪᓂᖅ 

 ᐃᑲᔪᕐᑎᐅᓗᓂ ᐱᓪᓗᑯᒋᐊᖃᕐᑐᓕᕆᔨᓂᒃ (ᐳᕐᑐᓂᕐᒥ 1, 3-ᒥᓪᓗ) ᐸᕐᓇᑎᓪᓗᒋᑦ, ᐃᓂᓪᓚᑎᕆᑎᓪᓗᒋᑦ  
 ᑐᑭᒧᐊᑦᑎᓯᔨᐅᓗᓂ ᐸᕐᓇᑕᐅᓯᒪᒋᐊᓕᓐᓂᒃ (ᐃᓚᑦᓴᔭᓂᒃ, ᐱᓇᓲᑎᓂᒃ, ᐱᓇᓱᐊᕐᕕᒻᒧᓗ ᐃᑎᕈᓐᓇᑐᓂᒃ) 
 ᐃᓚᐅᖃᑦᑕᓗᓂ ᐊᐅᓚᑦᓯᓂᓕᕆᓂᒃᑯᑦ ᖃᒪᒋᔭᐅᔭᕆᐊᓕᓐᓄᑦ ᐊᐅᓚᑦᓯᓂᕐᒨᓕᖓᔪᓂ (ᑐᓴᕐᑎᓯᐅᑏᑦ, 

ᐊᓪᓚᑕᐅᒪᕖᑦ, ᐱᐅᒃᑯᑏᑦ ᐊᑐᐃᓐᓇᐅᒋᐊᓖᑦ). 
 ᐃᑲᔪᕐᓯᒪᔨᐅᓗᓂ ᐱᑕᙯᓐᓇᕆᐊᓖᑦ ᑲᒪᒋᔭᐅᒍᓯᖏᓐᓂ( ᐃᓚᑦᓭᑦ, ᓴᓇᕐᕈᑏᑦ ᐱᓇᓱᒍᑏᑦ) 
 ᐊᑦᑕᓇᖕᖏᑐᑦᓯᐊᑯᑦ ᐱᓇᓱᐊᖏᓐᓇᓯᐊᕐᓗᓂ ᐃᑲᔪᕐᑕᐅᒍᒪᖃᑦᑕᓗᓂᓗ ᕆᐊᖃᓕᕈᓂ. 
 ᐱᐅᓕᑦᓯᒋᐊᕐᑐᑎᐅᒍᓐᓇᓗᓂ ᐅᐃᒪᓇᕐᓯᔪᓂᓪᓗ ᑲᒪᔨᐅᒍᓐᓇᓗᓂ (ᐃᓕᓐᓂᐊᑎᑦᓯᒍᑏᑦ ᐃᓕᑕᕆᔭᐅᒍᑎᑖᕐᓂᓗ 

ᐱᑕᖃᕐᑎᑕᐅᓚᖓᔪᑦ) 
 

ᖃᓄᐃᖕᖏᓯᐊᕐᓂᖅ, ᐊᑦᑕᓇᕐᑐᒦᑦᑌᓕᓂᖅ ᐱᓇᓱᐊᕐᕕᐅᔫᓪᓗ ᐊᕙᑎᖓ(HSE) 

 ᑌᒪᖕᖓᓕᒫᖅ ᒪᓕᑦᑕᐅᑎᑦᓯᐊᓗᒋᑦ ᖃᓄᐃᖕᖏᓯᐊᕈᑎᑦᓭ, ᐊᑦᑕᓇᕐᑐᒦᒋᒃᑯᑏᑦ, ᐊᕙᑎᒋᔭᐅᔪᓪᓗ ᒪᓕᒐᖏᑦ 
ᐊᑐᑎᔭᐅᒋᐊᓖᓪᓗ  

 ᒪᓕᑦᓯᐊᓗᒋᑦ ᐃᓂᓪᓚᑕᐅᓯᒪᔪᑦ ᐊᑑᑎᒐᑦᓴᔭᐅᑦᓱᑎᒃ, ᐃᓚᖃᕐᑎᓗᒍ ᓇᓗᓀᒃᑯᓯᕐᑐᐃᓯᐊᕐᓃᑦ ᐱᓇᓱᒍᑎᐅᔪᓂᒃ 
ᐊᑦᑕᓇᕐᑑᖁᓇᒋᑦ (LOTO), ᑭᖏᑦᑐᒥ ᐱᓇᓱᐊᕆᐊᖃᕐᓂᒨᓕᖓᔪᑦ, ᓄᓐᓄᑭᑦᑐᒧᓪᓗ ᐃᑎᕆᐊᖃᕐᕖᑦ. 

 ᐊᑦᑕᓇᕐᑐᒨᕐᑎᓯᑌᓕᒍᑎᓂᒃ ᑲᒪᒋᔭᙯᓐᓇᓯᐊᕐᓗᓂ ᐃᑲᔪᕐᓯᒪᓗᓂᓗ ᐱᓇᓱᐊᕐᕕᐅᔪᖅ ᐊᑦᑕᓇᑐᕈᖁᖕᖏᓗᒍ. 
 ᐊᑐᑦᓯᐊᖃᑦᑕᓗᓂ ᐊᓐᓄᕌᓂᒃ ᐊᑦᑕᓇᕐᑐᒦᒋᒃᑯᑎᓐᓂᒃ (PPE) ᓴᓇᕐᕈᑎᓂᓪᓗ ᐱᓇᓲᑎᓂᒃ. 

 

ᑎᒥᒥᒍᑦ ᐱᒍᓐᓇᓂᕆᒋᐊᓕᖏᑦ ᐱᓇᓱᐊᕐᓂᐅᓗ ᖃᓄᐃᑦᑑᓂᖏᑦ 

 ᐱᓇᓱᖁᔭᐅᖃᑦᑕᑐᐃᓐᓇᕆᐊᓕᒃ ᑭᖏᑦᑐᒥ ᐃᑉᐱᒋᔨᖃᑦᓯᐊᓗᓂ (ᐃᓕᓐᓂᐊᑎᑕᐅᒐᔭᕐᑐᖅ) 
 ᐱᓇᓱᒍᓐᓇᕆᐊᓕᒃ ᓯᓚᒥ ᐊᓯᑦᔨᑲᑦᑕᕖᖕᖓᕈᓐᓇᑐᒥ ᓯᓚᕐᓂᓘᒐᓗᐊᒥᓗ 
 ᑎᒥᒥᒍᑦ ᐱᒍᓐᓇᓯᐊᕐᑑᓗᓂ ᐃᒣᓗᕈᓐᓇᓗᓂ: 
 ᑭᕝᕓᒍᓐᓇᓗᓂ ᓅᑦᓯᒍᓐᓇᓗᓂᓗᓐᓃᑦ 60 ᐅᖁᒣᓐᓂᓕᓐᓂᒃ (27.2 kg-ᓂᒃ ) 
 ᐱᓇᓱᐊᕈᓐᓇᓗᓂ ᑭᖏᑦᑐᒥ (300-ᑲᓵᓄᑦ ᐃᑎᒐᓪᓗᐊᓄᑦ ᐳᕐᑐᓂᓕᒻᒥ), ᐃᓚᒋᔭᐅᑎᓪᓗᒋᑦ ᑫᕙᑦᑐᐊᓗᐃᑦ 

ᐊᐅᓚᔪᖃᐅᑎᖓᑕ ᐃᓗᐊᓃᒍᓐᓇᓂᖅ ᐱᑐᑦᓯᒪᕕᖓᓂᓗ 
 ᐊᓄᓯᒪᖃᑦᑕᓗᓂ  
 ᓄᓐᓄᑭᑦᑐᒥ ᐱᓇᓱᐊᕈᓐᓇᓗᓂ 

 ᐋᓐᓂᐊᓯᐅᑕᐅᒋᐊᖃᕐᑑᓗᓂ ᑎᒥᒥᒍᓪᓗ ᖃᐅᔨᓴᕐᑕᐅᓗᓂ ᐱᒍᓐᓇᓯᐊᕋᓗᐊᕐᒪᖔᑦ ᐱᓇᓱᒐᐅᓚᖓᔪᓂᒃ, ᒪᓕᓪᓗᒋᑦ 
ᖃᓄᐃᖕᖏᓯᐊᕐᓂᒧᑦ ᐊᑦᑕᓇᕐᑌᓕᓂᕐᒧᓗ ᒪᓕᒐᐅᑎᑕᐅᔪᑦ. 

 

ᐊᓯᖏᑦ ᐱᔪᓐᓇᐅᑎᒋᒋᐊᓕᖏᑦ 

 ᐊᖁᒍᓐᓇᐅᑎᖃᑦᓯᐊᓗᓂ (ᐳᕐᑐᓂᓕᒻᒥᒃ 5), ᐊᐅᓚᑦᓯᒍᓐᓇᕈᑕᐅᒋᐊᓕᒃ ᓄᓇᒃᑯᔫᓂᒃ ᐅᓯᑲᑦᑕᓂᕐᒧᓗ ᐱᓇᓲᑎᓂᒃ 
ᐱᓇᓱᐊᕈᑎᑦᓴᔭᓂᓪᓗ. 

 ᐊᑐᐃᓐᓇᐅᒪᒍᓐᓇᓗᓂ ᐱᓇᓱᒋᐊᖃᕐᓂᒧᑦ (ᑫᕙᓪᓚᒍᓰᑦ ᐱᓇᓱᐊᕐᕕᐅᔪᑦ ᓯᓚᑖᒍᑦ, ᐱᓇᓱᐊᕈᓰᐅᑉ ᓄᖕᖑᐊᓂ, 
ᕿᑲᕐᓇᐅᔪᓂ ᐅᖄᓚᕕᐅᒍᓐᓇᕋᔭᕆᐊᒥᓪᓗ ᐊᑐᐃᓐᓇᐅᓗᓂ (ᐱᓇᓱᕝᕕᒥ ᐅᖓᓯᑦᑐᒦᒐᓗᐊᕈᓂᓗ) 

 ᐃᓚᐅᖃᑦᑕᓗᓂ ᖃᓄᐃᖕᖏᓯᐊᕆᐊᖃᕐᓂᒧᑦ ᐊᑦᑕᓇᕐᑐᒦᑌᓕᓂᕐᒧᑦ ᐱᓪᓗᑯᒋᐊᖃᕐᑐᓕᕆᓂᕐᒨᓕᖓᔪᓄᓪᓗ 
ᐃᓕᓐᓂᐊᓂᕐᓄᑦ. 

 

ᐃᓕᓐᓂᐊᓂᖅ 

ᐊᑐᓂ ᐱᓇᓱᑦᑏᑦ ᐃᓕᓐᓂᐊᑎᑕᐅᓂᖃᖃᑦᑕᓚᖓᔪᑦ ᐊᕐᖁᓯᐅᕐᑕᐅᒍᑎᒋᓗᒋᑦ ᖃᓄᐃᓘᕈᓐᓇᓂᖓ ᐃᑉᐱᒋᓗᒍ, ᐅᑯᐊ 
ᐃᓚᐅᒻᒥᑎᓪᓗᒋᑦ: 

 ᐱᕙᓪᓕᐊᒐᐅᒐᕐᑐᒥᒃ ᐱᓇᓱᐊᕐᕕᒥ ᐃᓕᓐᓂᐊᖃᑦᑕᓗᑎᒃ 
 ᐃᓕᓐᓂᐊᓃᑦ (ᐃᓚᖓᓂ ᖃᓪᓗᓈᑦ ᓄᓇᖓᓐᓂᖃᑦᑕᓂᐊᕐᑐᑦ) ᐃᓕᑦᓯᔭᐅᒐᓱᐊᕐᑎᓗᒋᑦ ᐊᐅᓚᑦᓯᒍᓯᕐᓅᓕᖓᔪᑦ 

ᖃᐅᔨᒪᔭᐅᒋᐊᓖᓪᓗ ᐱᓇᓱᐊᕐᕕᐅᑉ ᐊᐅᓚᑕᐅᒍᓯᖓᓂ, ᕆᐊᖃᕐᐸᑦ. 
 ᐱᓪᓗᑯᒋᐊᓕᓐᓂᒃ ᐃᓕᓐᓂᐊᑎᑕᐅᖃᑦᑕᓚᖓᔪᑦ ᐊᓄᕆᒧᑦ ᑫᕙᑐᓕᐅᕐᑎᓄᑦ (Enercon). 

 

ᐃᓕᓐᓂᐊᓃᑦ ᐊᑯᓂᕐᑎᒋᓂᖓ ᐃᓗᓕᖏᓪᓗ ᐋᕐᕿᒋᐊᕐᑕᐅᓂᖃᖃᑦᑕᓚᖓᔪᑦ ᐃᑉᐱᒋᓗᒋᑦ ᐊᑐᓂ ᐃᓕᓐᓂᐊᑐᐃᑦ 
ᐱᓕᓂᐅᓕᕐᓂᖓ ᐱᒍᓐᓇᓯᓯᒪᓂᖓᓗ.  ᐃᓕᓐᓂᐊᓂᕐᒨᑦ ᑮᓇᐅᔭᕐᑑᑎᓕᒫᑦ  (ᐊᐅᓪᓚᑲᑦᑕᕆᐊᖃᕐᓂᒥᒃ, ᓯᓂᑦᑕᐅᑎᖃᕐᓂᒥᒃ 
ᐊᓯᖏᓐᓂᓗ ᑮᓇᐅᔭᕐᑑᑎᒋᐊᓪᓚᓂᒃ ) ᑕᒪᕐᒥᒃ ᐊᑭᓕᕐᑕᐅᔪᑦ ᑕᕐᖁᑎᒃᑯᓄᑦ. 

 

ᐃᓕᓐᓂᐊᓯᒪᒋᐊᖃᕐᓂᖓ 

 ᐱᓪᓗᑯᒋᐊᓕᓐᓂᒃ ᐃᓕᓐᓂᐊᓯᒪᓗᓂ ᐊᑦᔨᐸᓱᖏᓐᓂᓗᓐᓂᒃ ᐱᓇᓱᐊᓕᓂᐅᒍᓂ ᐊᐅᓚᑦᓯᔨᐅᓂᕐᒥ, 
ᐱᓪᓗᑯᒋᐊᖃᕐᑐᓕᕆᔨᐅᓂᕐᒥ ᐸᕐᓇᓯᒪᔪᓕᐅᕐᑎᐅᓂᕐᒥᓗ ᐃᓱᒪᒋᔭᐅᒍᑎᒋᑦᓯᐊᓚᖓᔭᖏᑦ. 

 ᐃᓕᓐᓂᐊᓯᒪᓗᓂ ᐊᐅᓚᔪᓕᕆᓂᕐᒥᒃ, ᐃᑯᒪᓕᐅᕈᑎᓕᕆᓂᕐᒥᒃ, ᐃᑯᒪᓕᐅᕈᑏᓂᒃ ᐊᐅᓚᔪᓕᕆᓂᕐᒥᒃ ᐅᕝᕙᓗᓐᓃᑦ 
ᑌᒣᑦᑐᒨᓕᖓᔪᓂᒃ ᐱᓇᓱᐊᕐᓯᒪᒍᓂ ᐱᐅᔫᒻᒥᔪᖅ. 

 

ᐱᓇᓱᐊᓕᓂᐅᓂᖓ ᖃᐅᔨᒪᑎᒋᓂᖓᓗ 

 ᐱᖓᓱᓂᒃ (3) ᐊᕐᕋᒍᓂᒃ ᐱᓇᓱᐊᓕᓂᐅᓗᓂ ᐱᓇᓱᐊᕐᕕᒪᕆᐅᔪᓂ, ᐱᓪᓗᑯᒋᐊᖃᕐᑐᓕᕆᕕᐅᔪᒥ ᐅᕝᕙᓗᓐᓃᑦ 
ᐃᓕᓐᓂᐊᓯᒪᓂᒃᑯᑦ ᐱᓇᓱᐊᕐᓯᒪᓂᒃᑯᓗ ᐊᑦᔨᐸᓱᒋᔭᐅᐸᑕ. 

 ᐱᓇᓱᐊᓕᓂᐅᓗᓂ ᐸᕐᓇᓯᒪᔪᓕᐅᕈᑎᓂᒃ ᑐᑭᒧᐊᑦᑎᓯᓂᕐᒥᒃ ᐊᐅᓚᑦᓯᔨᐅᔪᓂᓪᓘᓃᑦ ᐃᑲᔪᕐᑎᐅᓂᕐᒥ 
(ᐱᐅᔪᖁᑕᐅᔪᖅ) 

 ᐱᓇᓱᐊᓕᓂᐅᓗᓂ ᐊᓄᕆᒧᑦ ᐃᑯᒪᓕᐅᕈᑎᓂᒃ ᐊᐅᓚᑦᓯᔨᐅᓂᕐᒥ ᓴᓇᔨᐅᓂᕐᒥᓗ (ᐱᐅᔪᖁᑕᐅᔪᖅ) 
 ᐱᓇᓱᐊᕈᑎᖃᓕᓂᐅᓗᓂ Enercon-ᑯᑦ ᑫᕙᑦᑐᓕᐅᕐᑏᑦ ᐱᓇᓲᑎᓕᐊᕆᓯᒪᔭᖏᓐᓂᒃ (ᐱᐅᔪᒻᒪᕆᖁᑕᐅᔪᖅ) 
 ᓄᐃᑕᑎᑦᓯᓯᐊᕐᓗᓂ ᐅᓇᒻᒥᓱᓐᓂᕆᔭᒥᓂᒃ ᐃᑯᒪᓕᐅᕐᓂᐅᑉ ᐊᓯᑦᔨᐸᓪᓕᐊᑎᑕᐅᓂᖓᓂᒃ 

ᓄᑕᐅᓯᓕᑎᕈᓐᓇᑐᑎᒍᓪᓗ ᐃᑯᒪᓕᐅᕐᓂᐅᔪᒥᒃ. 
 

ᐱᒍᓐᓇᓯᓯᒪᐅᑎᒋᒋᐊᓕᖏᑦ 

 ᐃᑲᔪᕐᓯᒪᒍᓐᓇᓯᐊᕐᓗᓂ ᐱᓇᓱᐊᕐᕕᒥ ᐊᐅᓚᑦᓯᔨᐅᔪᓂᒃ (ᐸᕐᓇᓂᖅ, ᑐᑭᒧᐊᑦᑎᓯᓂᖅ, ᑲᒪᒋᐊᓪᓛᓂᖅ) 
 ᑐᑭᓯᒪᔭᖃᕐᓗᓂ ᐱᓪᓗᑯᒋᐊᓕᑦᑎᒍᑦ ᖃᓄᐃᓘᕈᑕᐅᔪᓂᒃ (ᐊᐅᓚᔪᓂᒃ, ᐃᑯᒪᓕᕆᐅᑎᓂᒃ 

ᐱᓇᓲᑎᒻᒪᕆᐊᓗᓐᓂᓗᓐᓃᑦ) 
 ᑲᒪᒋᔭᖃᕈᓐᓇᓯᐊᕐᓗᓂ ᓱᓇᒃᑯᑎᓂᒃ, ᐊᑐᐃᓐᓇᐅᒪᒋᐊᓕᓐᓂᒃ ᐱᐅᒃᑯᑎᓂᓪᓗ ᐱᓇᓱᐊᕈᑎᒻᒪᕆᐊᓗᓐᓂᒃ 
 ᖃᕆᑕᐅᔭᓕᕆᒍᓐᓇᓗᓂ (ᖃᕆᑕᐅᔭᓕᕆᒍᓯᕐᓂᒃ ᐊᑦᔨᒌᖕᖏᑐᓂᒃ ᐊᑐᕈᓐᓇᓗ) 
 ᒪᓕᒍᓐᓇᓯᐊᕐᓗᓂ ᐱᓇᓱᒍᓯᓕᐊᖑᓯᒪᔪᓂᒃ ᐱᓪᓗᑯᒋᐊᓕᑦᑎᒍᓪᓗ ᖃᓄᐃᓘᖁᔨᒍᑎᐅᔪᓂᒃ. 

ᐃᓅᓂᕐᒥᒍᑦ ᐱᒍᓐᓇᓂᖃᑦᓯᐊᕈᑎᖏᑦ 

 ᐃᓅᖃᑎᖃᕈᓐᓇᓯᐊᕐᑐᓴᔭᐅᓗᓂ 
 ᐊᒥᓱᓂᒃ ᐱᓇᓱᐊᖃᑎᖃᕈᓐᓇᓯᐊᕐᓗᓂ 
 ᐃᒻᒥᓂᕿᒍᓐᓇᓗᓂ ᖃᐅᔨᒪᒐᓱᐊᕈᓐᓇᓯᐊᕐᓗᓂᓗ 
 ᑕᑎᒋᔭᐅᒍᓐᓇᓯᐊᕐᓗᓂ ᑐᓴᐅᒪᔭᐅᑎᒍᓐᓇᓯᐊᕐᓗᓂᓗ 
 ᐊᑦᑕᓇᖕᖏᑐᒦᒋᐊᖃᕐᓂᒥᒃ ᐃᑉᐱᒋᔭᖃᑦᓯᐊᓗᓂ 
 ᕿᒥᕐᕈᓯᐊᕈᓐᓇᑐᒻᒪᕆᐅᓗᓂ ᓱᓇᓪᓗᑯᐊᐲᑦ ᖃᐅᔨᒪᒐᓱᐊᑦᓯᐊᓗᒋᑦ 
 ᒪᕐᕉᓂᒃ (2) ᐅᖃᐅᓯᖃᕐᓗᓂ ᑐᑭᓯᒪᔭᐅᒍᑎᒋᑦᓯᐊᕈᓐᓇᓗᒋᒃ ᐅᑯᐊ ᓇᓪᓕᐊᓂᒃ:  ᐃᓄᒃᑎᑐᑦ, ᖃᓪᓗᓈᑎᑐᑦ 

ᒍᐃᒍᐃᑎᑐᓪᓘᓃᑦ 
 

ᐱᓇᓱᒐᕐᒨᓕᖓᔪᑦ 

 ᑮᓇᑦᔭᓴᑦᓯᐊᑐᑦ  
 ᐊᑐᐃᓐᓇᐅᒪᒋᐊᖃᕐᓂᖏᑦ ᐅᖄᓚᕕᐅᒍᓐᓇᑑᓗᓂ ᐅᓪᓗᓕᐅᕐᑕᒪᓗᑎᒃ 
 ᐊᑐᐃᓐᓇᐅᒪᒋᐊᖃᕐᓂᒧᑦ ᐅᖄᓚᕕᐅᓂᕐᒧᓗ ᑮᓇᐅᑦᔭᕆᐊᓪᓚᖃᑦᑕᓗᓂ 
 ᐱᓇᓱᐊᕐᓇᐅᑉ ᑫᕙᓪᓚᒍᓯᖏᑦᑕ ᓯᓚᑖᓄᓕᖓᔪᓂᒃ ᐊᑭᓕᕐᑕᐅᖃᑦᑕᓗᓂ 
 ᐱᕙᓪᓕᖁᑎᒋᐊᓪᓓᑦ:  ᐊᓐᓄᕌᑦ ᐱᓇᓱᒍᑏᑦ, ᐊᑦᑕᓇᕐᑐᒦᒌᒃᑯᑏᑦ ᐱᐅᒃᑯᑏᑦ, PPE (ᐊᑦᑕᓇᕐᑐᒦᒃᑌᓕᒍᑏᑦ 

ᐊᓐᓄᕌᑦ), ᓴᓇᕐᕈᑏᑦ ᐊᓯᖏᓪᓗ. 
 ᐃᓕᓐᓂᐊᑎᑕᐅᓂᖓ ᐊᑭᓕᕐᑐᑕᐅᑦᓯᐊᑐᖅ (ᐊᐅᓚᒍᑏᑦ, ᓯᓂᑦᑕᐅᑏᑦ, ᐊᓯᖏᓪᓗ) 

 
 

ᑕᒪᒃᑯᓂᖓᓕᒫᖅ ᐱᒍᓐᓇᓂᐅᒋᐊᓕᓐᓂᒃ ᐱᑕᖃᖕᖏᓚᑎᑦ? 

ᐱᒍᓐᓇᓯᓯᒪᐅᑎᑎᑦ ᐱᓇᓱᓕᓂᐅᓂᑎᓪᓗ ᐃᓱᒪᒋᔭᐅᑦᓯᐊᕈᓐᓇᑐᓱᓕ - ᐱᓇᓱᒐᕐᒧᑦ ᐃᓕᒐᓱᐊᖁᔨᓪᓚᕆᒃᑯᒍᑦ! 

 

ᐱᓇᓱᒐᕐᑕᒐᓱᐊᕈᑎᒃ 

ᐅᓇᒻᒥᓱᑦᑐᑦ ᓄᐃᑦᓯᖁᔭᐅᔪᑦ ᑭᓇᐅᓂᕐᒥ ᐱᓇᓱᒐᖃᓕᓂᐅᓂᕐᒥᓗ ᐊᓪᓚᓯᒪᔪᖁᑎᖏᓐᓂᒃ ᐃᒣᓪᓗᐊᓕᕐᐸᑦ 10,26ᒥ, 2026 
ᐅᓇ ᑎᑭᓪᓗᒍ: info@tarquti.ca 

 

ᑕᕐᖁᑎ ᓯᕗᓪᓕᐅᔨᒐᓱᐊᕐᑎᐅᔪᖅ ᐱᓇᓱᒐᖃᑦᓯᐊᑎᑦᓯᒐᓱᐊᕐᑎᐅᓱᓂᓗ ᐃᓄᓐᓂᒃ ᔦᒻᔅ ᐯ ᑯᐯᓪᓗ ᐊᖏᖃᑎᒌᓐᓂᖓᓄᑦ 
(JBNQA) ᐃᓚᐅᔪᓂᒃ  

 

ᓇᑯᕐᒦᐳᒍᑦ ᐱᓇᓱᒐᕐᑖᕋᓱᐊᕐᑐᓕᒫᓂᒃ ᑖᑦᓱᒥᖓ.  ᐊᐱᕐᓲᔭᕐᑕᐅᔪᑦᓴᐅᓗᑎᒃ ᓇᓪᓕᑳᑦᑕᕕᓃᑭᓯᐊᓂ ᖃᐅᔨᑎᑕᐅᓛᕐᑐᑦ. 

 


